
Secara ringkasnya pembahagian tersebut adalah seperti berikut:

● 1/3 untuk dimakan oleh pihak yang berkorban dan ahli
keluarganya;

● 1/3 untuk disedekahkan kepada fakir dan miskin;
● 1/3 untuk dihadiahkan kepada sahabat handai termasuk orang

kaya atau jiran-jiran.



Namun ini cumalah pembahagian yang biasanya diikuti masyarakat di

Malaysia. Ada juga yang menyedekahkan kesemua daging korban dan

mengambil sedikit sahaja bahagian untuk dirinya.

Cara paling afdhal adalah dengan menyedekahkan keseluruhan

daripada daging korban tersebut dan mengambil sedikit sahaja

daripadanya sekadar mengambil berkat.

Baginda juga telah melakukan korban dengan cara tersebut:

ینَثَلاَثًافَنَحَرَ بِبَضْعَةٍبَدَنةكُلِّمِنْأمََرَثُمَّھَدْیِھِفِيوَأشَْرَكَھُغَبَرَمَافَنَحَرَعَلیًِّاأعَْطَىثُمَّبِیَدِهِبَدَنَةًوَسِتَّ

مَرْقِھَامِنوَشُرْبَالَحْمِھَامِنفَأكََلاَفَطَبَخَتْقِدرٍفِيفَجَعَلَتْ

Maksudnya: Baginda SAW menyembelih 63 ekor unta, kemudian

Baginda SAW memberikan kepada Ali Ibn Abi Talib untuk menyembelih

apa yang terbaki. Lalu Baginda SAW menyuruh supaya bagi setiap satu

unta itu dibahagikan kepada beberapa orang. Kemudian dimasukkan ke

dalam periuk lalu dimasak. Setelah itu mereka berdua makan dagingnya

dan minum kuahnya.

Hadis riwayat Muslim: (1218)

